
Siunnersuut uunga: Inatsisartut Inatsisaat nr. xx xx xxx 2021-imeersoq Nuummi Qasigiannguani 

Aasiannilu erngup nukinganik nukissiorfissat taakkununngalu atortussat aningaasalersorneqarnissaannut 

ingerlanneqarnissaannullu sinaakkusersuutit. 

(Nunalerinermut, Imminut Pilersornermut, Nukissiutinut Avatangiisinullu Naalakkersuisoq) 

(Siullermeerneqarnera) 

Silap pissusaata ukiuni kingullerni nunarsuarmi tamarmik oqallisaaqaaq. Ilisimatusarnerit tamangajammik 

paasisarsisippaat, silap pissusaanut tulluuttunik CO2-mik aniatitsinerup annikillisarnissaanut atugassanik 

pilersitsinissaq, aammalu nunarsuarput taamaaginnassappat, annaanniarlugu. 

Maani nunatsinni silap pissusaanut tulluuttunik iliuuseqarnermut nunanut allanut sanilliullugu 

amerlasuutigut siuarsimanerujussuuvoq. Nukissamik atuinitta annersaa ullumikkut erngup nukinganik 

ingerlanneqarpoq, taamaaliornikkullu tulluusimaalaaraluarutta ajunngilaq tassani siuttuusimanitsinnut. 

Demokraatit isumaqarput, silap pissusaanut tulluuttunik atuinerput nukissiornermi sapinngisaq malillugu 

ingerlatiinnartariaqaripput tapersersuilluinnarpugullu, inuiaqatigiittut, sapinngisarput malillugu silap 

pissusaanut tulluuttunik atuinissarput. Aamma tassani nukissiuuteqarneq pineqarpoq. 

Tassunga tunngatillugu isumassarsialattut isigaarput erngup nukiganik atuinissamut aningaasaliisarnitta 

ingerlattuarnissaa. Tassani naatsorsukkattaaq takutippaat, silap pissusaanuinnaanngitsoq 

avatangiisimuinnaanngitsorlu iluaqutaasoq imermik nukissiorfinnik pilersitsinissamik 

siunnersuutigineqartut – aammali inuiaqatigiit aningaasarsiornerannut pitsaasuuvoq, pilersaarutit 

ataatsimut aningaasartai isigigaanni. 

Qularutissaanngilarli, siunnersuut uumatut ittoq peqqissaarullugu suliarineqartariaqarnera, 

aningaasarpassuarnik naleqarmat. Tamanna tunngavigalugu innersuussutigaarput siunnersuut 

Aningaasaqarnermut- akileraarnermullu ataatsimiititaliamut ingerlatinneqassasoq – pingaartumik 

siunnersuutip aningaasatigut kingunissaasa ersarissarnissaat siunertaralugu. 


